
1. Իրավական ակտի անհրաժեշտությունը (նպատակը).
 	Որոշման նախագծի մշակումը պայմանավորված է 2023 թվականի ապրիլի 10-ին ՀՀ Վարչապետի մոտ կայացած խորհրդակցության Վ/77-2023 արձանագրության 2.3 կետի՝ մասնավոր հատվածի ներգրավվածությամբ Եղեգնաձոր համայնքի տիպային մարզահամալիրի կառուցման ծրագրի գործընթացի իրականացման անհրաժեշտությամբ: 
2. Ընթացիկ իրավիճակը և խնդիրները. 
[bookmark: _Hlk198198614]Ծրագրով նախատեսվում է Եղեգնաձոր համայնքում ՀՀ պետական բյուջեով նախատեսված միջոցներով կառուցել սպորտային համալիր: ՀՀ Վայոց ձորի մարզպետարանի կողմից առաջարկվել է Եղեգնաձոր համայնքի սեփականություն հանդիսացող Եղեգնաձոր քաղաքի  Սպանդարյան փողոց 40/3 հասցեի /վկայական N 05102023-10-0005, կադաստրային ծածկագիր՝ 10-001-0025-0001, 2.2446 հա տարածքը և վերջինիս վրա գտնվող շինեությունները նվիրաբերել Հայաստանի Հանրապետությանը: 
3. Կարգավորման նպատակը և բնույթը.
Հարցի կարգավորման նպատակով, ՀՀ Վայոց ձորի մարզի Եղեգնաձոր համայնքի ավագանու՝ 30.05.2025թ. N 81-Ա որոշմամբ՝ ՀՀ Վայոց ձորի մարզի Եղեգնաձոր քաղաքի Սպանդարյան փողոց 40/3 հասցեում գտնվող 10-001-0025-0001 կադաստրային ծածկագրով, բնակավայրերի նպատակային նշանակության, հասարակական կառուցապատման 2.2446 հա մակերեսով հողամասը և վերջինիս վրա գտնվող շինեությունները նվիրաբերվել է Հայաստանի Հանրապետությանը, որը ամրացվելու է Հայաստանի Հանրապետության կրթության, գիտության, մշակույթի և սպորտի նախարարությանը՝ նշված շինությունները քանդելու սպորտային համալիր կառուցելու նպատակով:
Հիմք ընդունելով ՀՀ Կառավարության 2025 թվականի օգոստոսի 28-ի N 1238-Լ որոշմամբ հաստատված հավելվածի 3-րդ հոդվածի 10-րդ կետը՝ մինչև 2027 թվականի ավարտը Հայաստանի Հանրապետության կառավարությանը ՀՀ կրթության, գիտության, մշակույթի և սպորտի նախարարի կողմից առաջարկություն կներկայացվի Հայաստանի Հանրապետության Վայոց ձորի մարզի Եղեգնաձոր համայնքում կառուցված սպորտային համալիրը հավատարմագրային կառավարման հանձնելու վերաբերյալ:
Կարգավորման նպատակն է յուրաքանչյուր խոշորացված համայնքում տիպային մարզակառույցի առկայություն, որն անպայման պետք է ներառի լողավազան և ֆիթնես սրահ, ինչպես նաև սիրողական սպորտում ստեղծել կայուն և արդյունավետ համագործակցություն պետական և մասնավոր հատվածների միջև՝ նպաստելով զանգվածային սպորտի զարգացմանը, ֆիզիկական ակտիվության խթանմանը և առողջ ապրելակերպի տարածմանը։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
5. Ակնկալվող արդյունքը.
Մարզակառույցը մատաղ սերնդի դաստիարակման գործին և իր իսկ նպատակին ծառայելու համար դրա պահպանումը, սպորտի մասսայականացումը և մասսայական սպորտով զբաղվողների թվի աճը, առողջ ապրելակերպի խթանումը, ֆիզիկական կուլտուրայով և սպորտով զբաղվելու մատչելիությունը տարբեր տարիքի անձանց համար, մատաղ սերնդի մոտիվացումը: Արդյունքում՝ առողջ բնակչություն և մարզական բարձր նվաճումներ:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագծի ընդունման անհրաժեշտությունը բխում է ՀՀ կառավարության 2023 թվականի դեկտեմբերի 7-ի N 2145-Լ որոշմամբ հաստատված «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունից և ռազմավարության գործողությունների պլանի» մասնավոր նպատակ 2.1 գործողություն 2, այն է՝ յուրաքանչյուր մարզում մեկական պետական համալիր մարզադպրոցի հիմնում՝ մարզադպրոցների տիպային կանոնադրության վերանայմամբ, որը կամրագրի մարզման գործընթացի շարունակականությունը:
7. Որոշման նախագծի ընդունման կապակցությամբ պետական կամտեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
